PLAN DE CONTINXENCIA DO IES LUIS
SEOANE

ADAPTADO A VERSION 01/10//2021

Por imperativo legal, o Equipo Directivo do IES Luis Seoane, xunto co Equipo COVID,
redacta este documento seguindo as instrucions da Resolucion conxunta das
Consellerias de Educacion, Universidade e Formacion Profesional e de Sanidade pola
que se aproba o protocolo de adaptacion ao contexto da covid-19 para o inicio do
desenvolvemento da actividade lectiva no curso académico 2021/2022 nos centros
de ensino non universitario de Galicia.

EQUIPO COVID

O IES Luis Seoane contara cun equipo formado na covid-19 que sera referencia para
o persoal non docente, profesorado, alumnado e familias, formado por:

D. Joaquin Pece Montenegro -xefe de estudos de adultos-, D? Elena M? Iravedra Diaz
e D? Maria Xosé Dourado Campos, vicedirectora do centro, que tera a funcion de
coordinadora do Equipo COVID e a interlocucion cos distintos 6érganos da Conselleria
de Educacion e, de ser o caso, da Conselleria de Sanidade ou do Sergas.
Correspondelle asi mesmo a comunicacion co persoal do centro, as familias e
alumnado.

O equipo suplente intégrao D.Carlos Garcia Fernandez-director-, D® Maria Rosalia
Gago Florenti -xefa de estudos- e D? Henar Rodriguez Seijas -secretaria-.

O Plan de Continxencia ten por finalidade establecer os procesos para o reinicio da
actividade académica presencial no caso de que se teia interrompido a suspension
da actividade lectiva como consecuencia da aparicion dun caso confirmado ou un
abrocho que supofia o cese da actividade presencial nunha aula/etapa
educativa/centro.

O Plan de Continxencia é un documento procedimental de caracter operativo que
pode sufrir modificacions que impliquen a sua mellora ao longo do curso escolar.



1. ACTUACIONS PREVIAS DIANTE DA APARICION DUN
ABROCHO

1.1 Non asistiran ao centro aqueles estudantes, docentes e outros profesionais que
tedan sintomas compatibles con covid-19, asi como aqueles que se atopen en
illamento por diagnostico de covid-19, ou en periodo de corentena domiciliaria por ter
contacto estreito con algunha persoa con sintomas ou diagnosticada de covid-19.

1.2 No suposto de que un membro da comunidade educativa presente sintomas
compatibles con covid-19 no centro educativo seguirase o presente Plan de
Continxencia, e levarase ao Espazo COVID (que conta coas garantias hixiénicas e
sanitarias reguladas polos protocolos das consellerias correspondentes);
colocaraselle unha mascara cirurxica (tanto ao que iniciou sintomas como a persoa
que quede ao seucoidado), e contactarase coa familia para que vefa recollelo -no
caso de afectar a alumnado-. Este espazo sera desinfectado convenientemente por
persoal de limpeza coas maximas garantias de seguridade laboral.

1.3 As persoas que presenten sintomas deben chamar ao seu centro de
saude/facultativo/PAC, que sera quen valore a conveniencia ou non de realizar PCR
e seguira en todo momento as suas indicacions; sera a familia quen chame de tratarse
dun menor de idade. En caso de presentar sintomas de gravidade ou dificultade
respiratoria,chamarase ao 061.

O/A traballador/a que inicie sintomas debe abandonar o seu posto de traballo protexido
por mascara, e logo seguir as instruciéns do centro de saude ata que a sua situacién
médica sexa valorada por un profesional sanitario.

Se coincidisen no tempo mais dun caso con sintomatoloxia compatible coa covid-19,
osrestantes casos agardaran acompafados por algunha persoa traballadora do
centro educativo, de preferencia nun lugar cuberto do exterior ou noutro lugar con
ventilacionadecuada.

1.4 O centro conta cun depdsito de material para as posibles situacions nas que se
requira a atencidn dun caso sospeitoso ou para calquera outra circunstancia
relacionadacoa prevencion: mascaras cirurxicas e FFP2, batas, gorros, luvas, panos
desbotables, papeleiras de pedal, produtos de hixienizacion de superficies, xel
hidroalcohdlico,... e produtos de limpeza.

1.5 No suposto da apariciéon dun caso confirmado, o Equipo COVID contactara coa
Xefatura Territorial da Conselleria de Sanidade (Servizo de Epidemioloxia)/coa CSC
nos teléfonos habilitados a tal fin e enviara a correspondente “Folla informativa”.
Posteriormente, mediante a aplicacion “EduCovid” habilitada a tal fin, o Equipo COVID
debera cargar a listaxe de contactos estreitos no IES (se os houbese) unha vez que
lle sexa demandada.



1.6 A autoridade sanitaria, en coordinacion coa Conselleria de Educacion determinara
en cada caso o numero de persoal e alumnado afectado e a duracidon das medidas
de corentena, o que se comunicara ao Equipo COVID do centro para o seu traslado
a comunidade educativa, sen prexuizo da informacion que sexa facilitada pola
autoridadesanitaria.

A familia dun alumno ou alumna, menor de idade, con sospeita de contaxio, debera
chamar ao seu pediatra para que este avalie a necesidade de solicitude dun test
diagndstico. Se non houbese cita para ese mesmo dia, acudira ao PAC para a
valoracionpolo médico de atencion primaria.

1.7 A autoridade sanitaria, en funcion do numero de contaxios, podera ordenar a
corentena dun grupo determinado de contactos estreitos do centro escolar, o peche
dunha ou varias aulas, dun nivel educativo ou do centro educativo na sua totalidade
de conformidade co previsto na "Guia de actuacion ante la aparicion de casos de
Covid-19 en centros educativos”, e o “Protocolo de vixilancia e control epidemioléxico
fronte ao virus SARS-CoV-2 no ambito educativo de Galicia”, cos seguintes supostos:

e Tendo en conta que segundo o criterio epidemioléxico considerase contacto
estreito a calquera persoa do centro que compartise espazo co caso
confirmado a unha distancia de menos de 2 metros (<2m) do caso
confirmado durante mais de 15 minutos sen utilizar a mascara, os contactos
seran determinados pola autoridade sanitaria segundo os protocolos
vixentes en cada momento.

e As persoas que tefan diagndstico confirmado teran obriga de illamento
durante 10 dias. As persoas que tefian a consideraciéon de contactos
estreitos da persoa cun diagndéstico confirmado deberan permanecer en
corentena ata que obtefian o resultado negativo da PCR que se solicitara
transcorridos 10 dias do ultimo contacto co caso confirmado. Se, polo motivo
que fose, pasan 14 dias do ultimo contacto co caso confirmado e non se
realiza a PCR, a corentena finalizara igualmente. O restante alumnado da
aula que non tefa a consideracion de contacto estreito podera continuar coa
asistencia presencial a aula. Aos contactos estreitos realizaraselles unha
proba de Covid nun prazo non superior a 48 horas para identificar as persoas
que tefian unha posible infeccidon por Covid-19.

1.8 En funcién da intensidade e virulencia do gromo, asi como do numero de persoas
eniveis educativos afectados, a Autoridade Sanitaria podera acordar a medida de
corentena da totalidade das persoas que conforman unha aula, das que conforman
un nivel educativo completo onde teha xurdido o gromo ou, de ser o caso, da
totalidade das persoas que integran un centro educativo.



1.9 Toda a informacién e documentacion relativa a covid-19 é publica e esta colgada
na web do instituto; informase da obriga de conecela, sobre todo os protocolos de
adaptaciéon ao contexto COVID e o presente Plan de Continxencia, coas
correspondentes actualizacions. Tamén se remite a Inspeccion Educativa o presente
plan.

1.10 No caso de alumnado que non vifiese ao centro por vulnerabilidade, sen
xustificacién de autoridades sanitarias, aplicariase o protocolo de absentismo.

1.11 A suspension da actividade lectiva presencial supora a aplicacion doPlan de
Continxencia ante peches aprobado pola resolucién que dite para a regulaciéon do
Plan de Continxencia ante peches de aulas ou centros educativos no contexto da
Covid-19 nos centros de ensino non universitario sostidos con fondos publicos da
Comunidade Autonoma de Galicia para o curso 2021-2022, que desenvolvera as
medidas previstas no presente protocolo relativas ao ensino a distancia.

2. ACTUACIONS PARA O PERIODO DE ACTIVIDADE LECTIVA NON
PRESENCIAL

A aula virtual do centro esta operativa para todos os cursos e niveis (tamén o seu
propio EVA nos cursos Edixgal). Todo o profesorado se asegurou de que o0 seu
alumnado cofieceo funcionamento do seu curso e da metodoloxia que seguira no caso
de ter que realizar o ensino a distancia.

Existe, por seguridade e ante posible baixa do titular, un segundo administrador das
plataformas utilizadas no instituto.

Nas programacions didacticas respectivas figuran as indicacions en caso de ter que
volver a un ensino telematico, logo de que todo o profesorado obtivo a formacién
adecuada relativa ao manexo destas ferramentas (grazas a docentes dos ciclos
formativos deste instituto ou ao CFR Pontevedra).

Existe un rexistro actualizado en relacidon aos equipos informaticos ou conexiéons que
posuen as familias para, se se da o caso, poder prestar hardware no momento que
sexanecesario.

O ensino non presencial sera impartido polo profesorado ordinario do alumnado,
preferentemente a través da aula virtual de cada grupo. O profesorado realizara o
seguimento do alumnado impartindo os cofiecementos da materia de xeito virtual a
través dos contidos dispofiibles, ben achegados polo profesorado, ou ben os que
pofa a disposicion a Conselleria. lgualmente o/a profesor/a podera pofer tarefas que
reforcen o contido da materia ou a avaliaciéon continua da mesma:



Cando un alumno ou alumna ou grupo de alumnos/as se atopen en confinamento ou
illamento, garantese desde o primeiro momento que o alumnado non vexa
interrompido o seu proceso educativo até a incorporacion de novo ao centro con
actuacions do Equipo Docente coordinadas por titores/as.

En caso de confinamento total/peche de centros:

Elaboraranse os horarios espello que seranexactamente os mesmos que os do
ensino presencial reducindo a duracion das sesions.

Carga lectiva:

ESO-BACH-FPB: minimo do 60% para a docencia virtual, reducindo a duracion das
sesions dos 50 minutos aos 30 minutos.

CICLOS ORDINARIO E ADULTOS: reducién das sesions semanais a un minimo do
60% para a docencia virtual.

En caso de confinamento dun grupo o horario espello seraexactamente o mesmo que
o do ensino presencial, reducindo a duracidn das sesions aos 30 minutos como
minimo)

Incliuese unha sesion de Titoria para o alumnado que tamén a ten no horario
presencial.

Os horarios seran publicados na paxina web e informadas as familias.

Seguimento: o profesorado levara un rexistro diario da actividade telematica a través
do documento facilitado pola Conselleria, que sera remitido a Xefatura de Estudos
semanalmente. Servira para facer a avaliacion do alumnado e garante a resolucion
ante unha posible reclamacion; serve ademais para levar o control de asistencia
facilitandoas posibles actuacions derivadas de ausencias inxustificadas.

Modificanse as NOF do centro para ter en conta as situacions que se poidan producir
no ensino telematico: non conexidon do alumnado, condutas prexudiciais do alumnado
durante as clases virtuais ou mal usodas tecnoloxias.

En calquera caso, sempre se seguiran as instruciéons da Conselleria que poderan irse
modificando/actualizando.



Para cada caso concreto de suspension da actividade lectiva presencial, a
Conselleria podera adoptar as medidas oportunas en relacion cosperiodos ordinarios
de avaliacion do alumnado cando coincidan co tempo de suspension.

Ademais da aula virtual e da webex, o profesorado podera utilizar outros medios que
garantan o ensino virtual se o ten establecido na sua programacion.

Na paxina web do centro darase publicidade as restantes vias de comunicacion:

- Correo-e do centro: ies.luis.seoane@edu.xunta.qgal

- Correo-e de titores e titoras publicado na web (apartado TITORIAS); e de todo o
profesorado, na paxina web do centro (apartado de Departamentos):
http://www.edu.xunta.gal/centros/iesluisseoane/

- Teléfono: 986857700
- AbalarMobil

3. MEDIDAS PARA O REINICO DA ACTIVIDADE LECTIVA PRESENCIAL

Finalizado o periodo de peche presencial da aula, nivel educativo ou centro
realizaraseun proceso de reactivacion por fases para o reinicio da actividade lectiva.
As fases establecidas para a reactivacion son orientadoras, existindo a posibilidade
de modificartanto a sua duracién como a porcentaxe do alumnado incluido en cada
fase. O modelo a aplicar correspdndelle & Conselleria de Educacion co asesoramento
da Conselleria de Sanidade que determinara a partir de que momento se inicia o
regreso e as medidas especificas que houbese que adoptar.

